
Tuzla, avgust 2025. godine
Na osnovu člana 24. stav 1. tačka c) Ustava Tuzlanskog kantona („Službene novine Tuzlansko-podrinjskog kantona“, br. 7/97 i 3/99 i „Službene novine Tuzlanskog kantona“, br. 13/99, 10/00, 14/02, 6/04 i 10/04), na prijedlog Vlade Tuzlanskog kantona, Skupština Tuzlanskog kantona, na sjednici održanoj dana    	               2025. godine, donosi:

ZAKON 
O IZMJENAMA I DOPUNAMA ZAKONA O OSNIVANJU
 JAVNE USTANOVE ODGOJNI CENTAR TUZLANSKOG KANTONA
Član 1.
U Zakonu o osnivanju Javne ustanove Odgojni centar Tuzlanskog kantona („Službene novine Tuzlanskog kantona“ br. 5/09, 15/13, 8/15 i 10/18) u članu 1. u stavu (2) iza riječi „7/14 dodaje se riječi „i 74/20“.

Član 2.
U članu 5. dodaje se iza tačke b) dodaje se nova tačka c) koja glasi:
„c) zbrinjavanje djece u stanju potrebe - smještaj djece sa ponašajnim i emocionalnim poteškoćama koje je neophodno privremeno izmjestiti iz porodice ili drugog okruženja u kojem žive ili borave radi privremenog smještaja i podrške.”

Član 3.
U članu 9a. stav (3) mijenja se i glasi:
“(3) Troškovi izvršenja odgojne mjere upućivanja maloljetnika u odgojni centar, shodno odredbi člana 130. stav (1) federalnog zakona, padaju na teret Budžeta Kantona.”

Član 4.
U članu 19. u stavu (2) riječi “ na prijedlog nadležnih organa, odgojno-obrazovnih i ustanova socijalne zaštite” zamjenjuju se riječima “prema naredbi tužilaštva ili suda a uz zahtjev nadležnog centra za socijalni rad.”.

Član 5.
Iza člana 19b. dodaje se novi član 19c koji glasi:
“Član 19c.
[bookmark: _GoBack](Organizaciona jedinica za zbrinjavanje maloljetnika u stanju potrebe)
(1) U jedinici za zbrinjavanje maloljetnika u stanju potrebe maloljetnik može boraviti najduze do tri mjeseca.
(2) Izuzetno od stava (1) ovog člana, ukoliko se ne steknu uslovi za vraćanje maloljetnika u primarno okruženje (porodicu) ili zbrinjavanje u adekvatnu ustanovu/instituciju, vrijeme boravka maloljetnika u jedinici za zbrinjavanje maloljetnika u stanju potrebe može se produziti za jos 3 mjeseca, s tim da maksimalni period smještaja maloljetnika u jedinica za zbrinjavanju maloljetnika u stanju potrebe ne može biti duži od šest mjeseci. 
(3) Ukoliko do obustave ili prekida smještaja maloljetnika dođe zbog težih povreda pravila kućnog reda, isti maloljentik ne moze biti smješten u jedinici za zbrinjavanje maloljetnika u stanju potrebe u narednih 6 mjeseci.
(4) U jedinicu za zbrinjavanje maloljetnika u stanju potrebe mogu biti primljeni maloljetnici uzrasta od 12 do 16 godina. Izuzetno u jedinicu za zbrinjavanje maloljetnika u stanju potrebe može se primiti i maloljetnik uzrasta od 10 godina ukoliko se radi o djeci koja su žrtve nasilja.
(5) Zahtjev za smještaj maloljetnika u jedinicu za zbrinjavanje maloljetnika u stanju potrebe podnosi nadležni centar za socijalni rad uz prethodnu saglasnost Ministarstva za rad socijalnu politiku i povratak Tuzlanskog kantona, a odluku o prijemu maloljetnika donosi direktor ustanove u skladu sa pravilnicima i opcim aktima ustanove.
(6) U jedinicu za zbrinjavanje djece u stanju potrebe mogu biti smješteni:
a) maloljetnici sa svim oblicima poremećaja u ponašanju i emocijama nastalim usljed socijalnih uzroka;
b) odgojno zanemareni maloljetnici, koji zbog nedovoljnog nadzora, brige roditelja, te negativnog uticaja sredine narušavaju opće prihvatljive norme;
c) obrazovno zanemareni maloljetnici. 
(7) U jedinicu za zbrinjavanje djece u stanju potrebe ne mogu biti smješteni:
a) maloljetnici sa intelektualnom insuficijencijom (laka, umjerena i teška mentalna retardacija); 
b) maloljetnici iz autističnog spektra – svi oblici;
c) maloljetnici sa psihotičnim stanjima izazvanim psihičkim bolestima;
d) maloljetnici oboljeli od infektivnih bolesti;
e) maloljetnici koji su u trenutku podnošenja zahtjeva za smještaj u jedinicu za zbrinjavanje djece u stanju potrebe, nalaze na tretmanu u nadležnoj zdravstvenoj ustanovi, te nije nastupila stabilizacija;
f) i druga stanja po procijeni stručnog tima.
(8) Maloljetnici koji su eksperimentatori, konzumeti i ovisnici o drogama i drugim opojnim sredstvima u jedinicu za zbrinjavanje djece u stanju potrebe, mogu biti smještena samo na osnovu negativnog nalaza na psihoaktivne supstance.”

Član 6.
Ovlašćuje se Zakonodavno-pravna komisija Skupštine Tuzlanskog kantona da utvrdi prečišćen tekst Zakona o osnivanju Javne ustanove Odgojni centar Tuzlanskog kantona.
Član 7.
Ovaj zakon stupa na snagu osmog dana od dana objavljivanja u “Službenim novinama Tuzlanskog kantona”, a primjenjivat će se od 01.03.2026. godine.

OBRAZLOŽENJE
uz Zakon o izmjenama i dopunama Zakona o osnivanju Javne ustanove Odgojni centar Tuzlanskog kantona


I PRAVNI OSNOV

Pravni osnov za donošenje ovog Zakona sadržan je u odredbama člana 11. stav (1) tačka j) i člana 24. stav (1) tačka c) Ustava Tuzlanskog kantona (“Službene novine Tuzlansko-Podrinjskog kantona”, broj: 7/97 i 3/99  “Službene novine Tuzlanskog kantona”, br. 13/99, 10/00, 14/02, 6/04 i 4/04) kojim je propisano da je Kanton nadležan u svim oblastima koje nisu Ustavom Federacije izričito povjerene federalnoj vlasti, kao i da je Skupština Tuzlanskog kantona, pored ostalog, nadležna da donosi zakone i druge propise neophodne za izvršavanje nadležnosti Kantona.


II RAZLOZI ZA DONOŠENJE ZAKONA

Vlada Tuzlanskog kantona, na sjednici održanoj 18.03.2025. godine, zaključkom broj: 02/1-31-404/25, prihvatila je informaciju interresorne radne grupe, imenovane s ciljem da se na osnovu analize pojava poremećaja u ponašanju djece predlože mjere za smještaj djece sa poremećajima u ponašanju, te istim zaključkom zadužila Javnu ustanovu Odgojni centar Tuzlanskog kantona (u daljem tekstu: Odgojni centar) da poduzme aktivnosti na stvaranju zakonskih i finansijskih preduslova za osnivanje Odjeljenja za zbrinjavanje djece u stanju potrebe u okviru ove ustanove. 

Prvi korak ka realizaciji navedenog zaduženja jeste pokretanje procedure za donošenje Zakona o izmjenama i dopunama Zakona o osnivanju Javne ustanove Odgojni centar Tuzlanskog kantona, kojim bi se utvrdila nova djelanost Odgojnog centra i to zbrinjavanje djece u stanju potrebe - smještaj djece sa ponašajnim i emocionalnim poteškoćama koje je neophodno privremeno izmjestiti iz porodice ili drugog okruženja u kojem žive ili borave radi privremenog smještaja i podrške. 

[bookmark: _Hlk180482635]Svrha uspostave Odjeljenja za zbrinjavanje djece u stanju potrebe jeste struktuirani intenzivni socio-pedagoški i psihološki tretman sa privremenim smještajem za maloljetnike sa svim oblicima poremećaja u ponašanju i emocijama nastalim usljed socijalnih uzroka, zatim odgojno zanemarene maloljetnike, koji zbog nedovoljnog nadzora, brige roditelja, te negativnog uticaja sredine narušavaju opće prihvatljive norme; kao i obrazovno zanemarene maloljetnike, a cilj je kroz individualni pristup i individualni plan zaštite uz redovne revizije (pristup 1:1) te individualni plan tretmana i aktivnosti, stabilizacija maloljetnika i povratak u porodično ili okruženje u kojem je boravio prije upućivanja u ovaj privremeni smještaj.

Imajući u vidu značaj predložene djelatnosti odnosno potrebu rješavanja pitanja smještaja maloljetnika sa poremećajima u ponašanju koji su izazvani socijalnim uzrocima, predlažemo da se, shodno odredbama člana 128. poslovnika o radu Skupštien Tuzlanskog kantona (“Službene novine Tuzlanskgo kantona”, br. 13/19 i 5/20), ovaj zakon razmatra u formi nacrta.


III OBRAZLOŽENJE PRAVNIH RJEŠENJA

Članom 1. nacrta Zakona o izmjenama i dopunama Zakona o osnivanju Javne ustanove Odgojni centar Tuzlanskog kantona vrši se dopuna člana 1. na način da se dodaje broj Službenih novina Federacije Bosne i Hercegovine u kojima je objavljen Zakona o izmjenama i dopunama Zakona o postupanju sa djecom i maloljetnicima u krivičnom postupku, a čije odredbe se primjenjuju na pitanja koja nisu regulisana ovim zakonom. 

Članom 2. nacrta Zakona o izmjenama i dopunama Zakona o osnivanju Javne ustanove Odgojni centar Tuzlanskog kantona vrši se dopuna člana 5. na način da se pored dosadašnje dvije glavne djelatnosti Odgojnog centra utvrđuje nova djelatnost i to zbrinjavanje djece u stanju potrebe - smještaj djece sa ponašajnim i emocionalnim poteškoćama koje je neophodno privremeno izmjestiti iz porodice ili drugog okruženja u kojem žive ili borave radi privremenog smještaja i podrške. 

Članom 3. nacrta Zakona o izmjenama i dopunama Zakona o osnivanju Javne ustanove Odgojni centar Tuzlanskog kantona vrši se izmjena člana 9a. na način da se precizira da troškove izvršenja odgojne mjere upućivanja maloljetnika u odgojni centar padaju na teret Budžeta Kantona, čime se vrši sa odredbama Zakona o postupanju sa djecom i maloljetnicima u krivičnom postupku (“Službene novine Federacije BiH”, br. 7/14 i 74/20).

Članom 4. nacrta Zakona o izmjenama i dopunama Zakona o osnivanju Javne ustanove Odgojni centar Tuzlanskog kantona vrši se izmjena stave (2) člana 19. na način da se jasno definiše koje su to nadležne ustanove koje mogu uputiti maloljetnika na dijagnostičko-opservacioni tretman, a time je izvršeno i usklađivanje sa Zakonom o postupanju sa djecom i maloljetnicima u krivičnom postupku.

Članom 5. nacrta Zakona o izmjenama i dopunama Zakona o osnivanju Javne ustanove Odgojni centar Tuzlanskog kantona dodaje se novi član 19c kojim se propisuje vrijeme boravka maloljetnika u jedinici za zbrinjavanje maloljetnika u stanju potrebe, zatim postupak povratka maloljetnika u slučaju narušavanja pravila kućnog reda, utvrđuje se u kojem uzrastu maloljetnici mogu biti upućeni u ovu jedinicu, ko podnosi zahtjev za smještaj maloljetnika uz čiju saglansost i ko donosi konačnu odluku o prijemu maloljetnika, te koja kategorija maloljetnika može a koja ne može biti smještena u jedinciu za zbrinjavanje maloljetnika u stanju potrebe.

Članom 6. nacrta Zakona o izmjenama i dopunama Zakona o osnivanju Javne ustanove Odgojni centar Tuzlanskog kantona propisuje se ovjaštenje Zakonodavno-pravne komsiije Skupštine Tuzlanskog kantona da utvrdi prečišćen tekst Zakona o osnivanju Javne ustanove Odgojni centar Tuzlanskog kantona, dok je članom 7. propisano stupanje na snagu i početak primjene Zakona.

IV - FINANSIJSKA SREDSTVA ZA PROVEDBU ZAKONA 

Imajući u vidu da Zakona o izmjenama i dopunama Zakona o osnivanju Javne ustanove Odgojni centar Tuzlanskog kantona predviđa početak primjene zakona od 01.03.2026. godine, u Budžetu Tuzlanskog kantona za 2026. godinu potrebno je obezbijediti dodatna sredstva i to u iznosu od 923.960,00 KM, dok je u Budžetu Tuzlanskog kantona za 2027. godinu potrebno obezbijediti dodatna sredstva i to u iznosu od 822.960,00 KM. Navedne sredstva najvećim dijelom su potrebna i naknada novih zaposlenika, imajući u vidu da je za potpunu popunu novog odjeljenja potrebno 19 novih zapsolenika od čega je 10 zapsolen ika sa visokom stručnom spremom i 9 zapsolenika sa srednjom stručnom spremom. Iznos sredstva koja je potrebno dodatn obezbijediti u budžetu Tuzlanskog iskazan je u obrascu izjave o fiskalnoj procjeni, IFP DA.   



Tuzla, avgust 2025. godine                                                                           PREDLAGAČ

                                                                                                                    VLADA KANTONA



 


